
᭑᭖

ᬦ᭄ᬧᬦᭂᬥ᭞ᬭᬭᬶᬲ᭄ᬫᬢᬸᬃᬲᬤᬓ᭄ᬜᬶᬂ᭞ᬢᬶᬢ᭄ᬬᬂᬦᬸᬦᬲᬂᬦᬾᬫᬗ᭄ᬓᬶᬦ᭄᭞ᬓᬲᬶᬦᬳᬦ᭄ᬭᬶᬂᬳᬶᬕᬸᬭᬸ᭞ᬲᬦᬾᬫ᭄ᬯᬲ᭄ᬢᬤᬰᬰᬷᬮ᭞ᬤᬸᬭᬸᬂᬓᬫᬦᬄᬯᬶᬬᬓ᭄ᬢᬶ᭞ᬢᭂᬲᬶᬧᬸᬦ᭄᭞ᬧᬸᬦᬶᬓᬢᬸᬦᬲᬂᬢᬶᬢ᭄ᬬᬂ᭟ᬓᬤᬶᬰ᭄ᬮᭀᬓᬦᬶᬂ᭠

ᬚᬕᬢ᭄᭞ᬩᬗᭂᬢ᭄ᬩᭂᬤᬓ᭄ᬢᬶᬢ᭄ᬬᬂᬫᬗ᭄ᬓᬶᬦ᭄᭞ᬭᬲᬢᬸᬄᬓᭀᬮᭀᬗᬦ᭄ᬢᬶᬢ᭄ᬬᬂ᭞ᬓᬦ᭄ᬢᭀᬲ᭄ᬢᬦ᭄ᬤᬤᭀᬲ᭄ᬫᬫᬸᬜᬶ᭞ᬧᭀᬮᬶᬄᬢᭀᬬᬓᬤᬶᬫᬗ᭄ᬓᬶᬦ᭄᭞ᬢᬦ᭄ᬲᬶᬤ᭄ᬥᬢᬶᬢ᭄ᬬᬗ᭄ᬮᬸᬗ᭄ᬲᬸᬭ᭄᭞ᬫᬧᬶᬢᬶᬢ᭄ᬬᬂᬦᬾᬦ᭄ᬢᭂᬦ᭄ᬩᭂᬥ᭠

ᬓ᭄᭞ᬚ᭄ᬭᬶᬄᬓᬳᬸᬘᬧ᭄ᬢᬫ᭄ᬩᭂᬢ᭄ᬯ᭄ᬬᬓ᭄ᬢᬶ᭞ᬫᬗ᭄ᬤᬲᬵᬫ᭄ᬧᬸᬦ᭄᭞ᬲᬧᬸᬦᬶᬓᬤᬾᬯᬾᬓ᭄ᬢᬶᬢ᭄ᬬᬂ᭟ᬯ᭄ᬬᬓ᭄ᬢᬶᬦ᭄ᬜ᭠ᬤᬸᬭᬸᬂᬓᬫᬦᬄ᭞ᬳᬯᬦᬦ᭄ᬕᬸᬭᬸᬦᬾᬫᬗ᭄ᬓᬶᬦ᭄᭞ᬦ᭄ᬤᬶᬓᬳᬶᬦ᭄ᬢᬶᬢ᭄ᬬᬂᬧᬸᬦᬶᬓ᭞ᬦᬧᬶᬢ᭄ᬕᭂᬲᬶᬧᬸᬦ᭄ᬚᬢᬶ᭞ᬕ᭄ᬥᬾᬉ

ᬧᬾᬓ᭄ᬱᬜᬳᬸᬭᬶᬦ᭄᭞ᬧᬢᬓᭀᬦ᭄ᬧ᭄ᬬᬦᬓᬾᬧᬢᬹᬢ᭄᭞ᬭᬭᬶᬲ᭄ᬤᬦᬾᬫᬶᬤᬃᬣᬬᬂ᭞ᬥᬹᬄᬫᬤᬾᬫᬸᬤᬶᬢᬘ᭄ᬦᬶᬂ᭞ᬮᬶᬦ᭄ᬢᬂᬧᬢᬹᬢ᭄᭞ᬧᬢᬓᭀᬦ᭄ᬘᭂᬦᬶᬂᬳᬸᬢ᭄ᬢᬫ᭟ᬧ᭄ᬭᬚ᭄ᬜᬦ᭄ᬘᭂᬦᬶᬂᬗᬤᬹᬢ᭄ᬰ᭄ᬮᭀᬓ᭞ᬤᬍᬫ᭄ᬮᬶᬗ᭄ᬕᬄ

ᬓᬤᬶᬧᬲᬶᬄ᭞ᬦᬾᬳᬗ᭄ᬕᭀᬦ᭄ᬤᬲᬃᬳᬸᬧᬫ᭞ᬲᬶᬂᬚᬮᬾᬦ᭄ᬩᬸᬓᬳᬶᬧᬤᬶ᭞ᬬᬦ᭄ᬕᬸᬭᬸᬫᬦᬫ᭄ᬧᬾᬦᬶᬦ᭄᭞ᬰ᭄ᬮᭀᬓᬦ᭄ᬘᭂᬦᬶᬂᬯᬬᬄᬢᬸᬳᬸ᭞ᬦᬾᬦᬾᬧᬸᬬᬸᬂᬫᬦ᭄ᬤᬗᬄ᭞ᬦᬾᬦᬾᬗᬸᬦ᭄ᬢᬸᬮᬶᬧᬸᬦ᭄ᬚᭂᬮᬶᬄ᭞ᬓᬾᬢᭀᬢᬸᬳᬸ᭞

ᬚᬢᬶᬳᬶᬲᬶᬦᬶᬂᬰᭂᬮᭀᬓ᭟ᬦ᭄ᬢᭀᬫᬤᬦ᭄ᬲᬢ᭄ᬬᬳᬸᬢ᭄ᬢᬫ᭞ᬚᬢᬶᬰᬭᬷᬭᬓᬤᬦᬶᬦ᭄᭞ᬬᬦ᭄ᬚᬢᬶ᭠ᬢᭀᬦ᭄ᬤᬾᬦ᭄ᬫᬦᬯᬂ᭞ᬳᬸᬢ᭄ᬲᬳᬬᬂᬧᬗ᭄ᬤᬧ᭄ᬮᬶᬄ᭞ᬧᬢᬓᭀᬦᬂᬧ᭄ᬭᬚᬦᬶ᭞ᬳᬧᬂᬲ᭄ᬓᭂᬦ᭄ᬢᭂᬕᭂᬲᬶᬧᬸᬦ᭄᭞ᬧᬗ᭄ᬤᬫᬧᬶᬫ᭠

ᬧᬶᬧ᭄ᬭᬚ᭄ᬜᬦ᭄᭞ᬚᬢᬶᬢ᭄ᬯᬭᬦᬯᬗᬶᬦ᭄ᬤᬶᬓ᭄᭞ᬫᬯᬓ᭄ᬚᬸᬫ᭄ᬩᬸᬄ᭞ᬚᬦᬶᬕᬸᬭᬸᬧᬦᭂᬭᬗᬂ᭟ᬘᬢᬸᬩ᭄ᬭᬵᬳ᭄ᬫᬯᬶᬳᬭ᭞ᬧᬧᬢ᭄ᬩᬘᬓᬦ᭄ᬜᬘ᭄ᬦᬶᬂ᭞ᬦᬾᬢᬸᬲᬶᬂᬤᬤᬶᬩᭂᬮᬲᬂ᭞ᬫᬾᬢ᭄ᬭᬶᬬᬳᬢᬮᬸᬗᬸᬭᬶᬧ᭄᭞ᬓᬭᬸᬡᬯ᭄ᬮᬲᬲᬶᬄ᭞ᬫᬸᬤᬶ᭠

ᬢᬦᬾᬓᬧᬶᬂᬢ᭄ᬮᬸ᭞ᬫᬕᬯᬾᬲᬸᬓᬯ᭄ᬯᭀᬂᬮᬶᬬᬦ᭄᭞ᬓᬧᬶᬂᬧᬢᬸᬧᬾᬓ᭄ᬱᬫᬮᬶᬄ᭞ᬤᬳᬢ᭄ᬘᬸᬘᬸᬤ᭄᭞ᬫ᭠ᬓᬵᬃᬬ᭄ᬬᬢᬦ᭄ᬧᬫ᭄ᬭᬶᬄᬨᬮ᭟ᬫ᭄ᬯᬄᬦᬾᬫᬤᬦ᭄ᬤᬰᬰᬶᬮ᭞ᬳᬤᬰᬩᬘᬓᬦᬾᬓᬶ᭞ᬫᬲᬸᬓ᭄ᬲᬚ᭄ᬭᭀᬦᬶᬂᬩ᭄ᬭᬢ᭞

